
Ndértesa e Kuvendit, salla N-10

PROCESVERBAL

Né mbledhje morén pjesé: Sala Berisha Shala, kryetare, Dardan Sejdiu, zévendéskryetar i
paré, Adem Hoxha, zévendéskryetar i dyté, Liburn Aliu, Mimoza Kusari-Lila, Muharrem Nitaj,
Bilall Sherifi dhe Duda Balje, anétaré.

Munguan: Glauk Konjufca, Hykmete Bajrami dhe Memli Krasniqi, anétaré.

| ftuar: z. Kreshnik Gashi, kryesues i bordit t¢ Autoritetit Rregullator t¢ Komunikimeve
Elektronike dhe Postare (ARKEP).

Pjesémarreés: Ilir Imeri, Rrezarta Ajeti, Fatmir Gérvalla dhe Nazim Rahimi — ARKEP, Gentian
Berbati — KDI, Liridon Gashi — SEEF, Fitore Sopjani — KRK praktikante, Gurakuq Kastrati dhe
Doruntina Shala- Hoxha — MT]I, Berita Abazi dhe Blerim Sallahu — VV.

Stafi mbéshtetés i komisionit: Armend Ademaj, Muhamet Morina, Veton Raci dhe Nurie
Morina.

Mbledhjen e kryesoi: Sala Berisha Shala, kryetare e komisionit.
Rendi i dités:

1. Miratimi i rendit té dités;

2. Miratimi i procesverbalit t& mbledhjes sé mbajtur mé 10 dhe 11.7.2018;

3. Shqyrtimi i Raportit vjetor t& Autoritetit Rregullator t¢ Komunikimeve Elektronike
dhe Postare pér vitin 2017;

4. Diskutim lidhur me Projektligjin nr.06/L-033 pér Produkte t& Ndértimit;

5. Té ndryshme.

Kryesuesja konstatoi se jané plotésuar kushtet pér fillimin e punés sé komisionit dhe e hapi
mbledhjen sipas rendit té dités.



1. Miratimi i rendit té dités
Rendi i dités u miratua pa ndryshime.

Kryetarja i shprehi miréseardhje anétarit té rij té kétij komisioni deputetit Muharrem Nitaj.

2. Miratimi i procesverbalit t€ mbledhjes sé mbajtur mé 10 dhe 11.7.2018

Procesverbali i mbledhjes sé mbajtur mé 10 dhe 11.7.2018, u miratua pa vérejtje.

3. Shqyrtimi i Raportit vjetor té Autoritetit Rregullator t¢ Komunikimeve Elektronike
dhe Postare pér vitin 2017

Kryetarja theksoi se kemi né shqgyrtim Raportin vjetor té Autoritetit Rregullator té
Komunikimeve Elektronike dhe Postare dhe kemi té ftuar kryesuesin e bordit t8¢ ARKEP-it, z.
Kreshnik Gashi, gé té prezantojé punén e kétij Autoriteti. Né vazhdim kryetarja parashtroi disa
pyetje pér pérfagésuesit e ARKEP-it, si vijon: A ka ndonjé kompetencé té cilén ARKEP pér
cfarédo arsye nuk éshté duke e kryer? A keni béré krahasim lidhur me véllimin e punéve dhe
kompetencave qé kané Autoritetet homologe, krahasimin me buxhetin e sektorit gqé rregullon si
dhe me buxhetin e shtetit ku vepron ai Autoritet homolog? A mund té na sqaroni mé shumé
rreth aktiviteteve pér autorizime dhe konfirmime té njoftimeve? A ka shkuar sipas dinamikés sé
paraparé zbatimi i kodit 383 dhe a ka pérfunduar ky proces deri mé 1 gershor 2018? A po
shfrytézohen maksimalisht resurset frekuencore? A ka ende resurse frekuencore té
pashfrytézuara? A ka shfrytézim ilegal té resurseve frekuencore? Cilat kané gené pengesat gé
nuk jané adresuar sfidat lidhur me menaxhimin e resurseve frekuencore, dhe si mendoni t’i
adresoni né té ardhmen? A mund té na jepni detaje se cilat jané gjetjet nga monitorimi dhe cili
éshté kualiteti ekzistues i shérbimeve té komunikimeve elektronike? A mund té na sgaroni
natyrén e ankesave dhe ankesat a ndérlidhen me operatorin e njéjté apo me cilét operatoré mé
shumé dhe po ashtu do té ishte miré té dimé se né favor té cilés palé jané zgjidhur ankesat? Sa
éshté niveli i intensitetit té fushés elektromagnetike nga stacionet transmetuese dhe si ndikon
né rrethiné? Si¢ shihet né raport, mé tepér ka inspektime né sektorin postar, se sa né sektorin e
shérbimeve té komunikimeve elektronike! Pse éshté e nevojshme mé tepér té béhen inspektime
né sektorin postar, se sa né sektorin e shérbimeve té komunikimeve elektronike? Kryetarja pér
té prezantuar Raportin dhe pér t’iu pérgjigjur pyetjeve ia dha fjalén z. Gashi.

Kreshnik Gashi, kryesues i bordit t¢ ARKEP-it, duke prezantuar raportin e punés theksoi se
Raporti vjetor i punés pérvec se afron té dhéna mbi punén e ARKEP, po ashtu pérmban njé
pasqyré té ploté té zhvillimeve dhe trendéve né tregun e komunikimeve elektronike dhe
shérbimeve postare, si dhe té dhénat thelbésore pér aktivitetet e rregulluara né tregun e
komunikimeve elektronike dhe shérbimeve postare né Republikén e Kosovés. Po ashtu pjesé e
kétij raporti éshté edhe raporti financiar i ARKEP pér vitin 2017 sé bashku me raportin e
Auditorit.  Arritjet kryesore té punés sé ARKEP gjaté vitit 2017 jané si vijon. ARKEP ka
pérmbyllur procesin e shqyrtimit té kérkesave té operatoreve pér shérbimet IMT pér
pércaktimin e kapaciteteve té resurseve frekuencore né brezin 2100 MHz dhe ka afruar



mundésité teknike dhe ligjore maksimale pér t’ju ndaré resurset frekuencore operatoreve
ekzistues; ARKEP ka béré vlerésimin ekonomik (¢cmimit) pér brezin frekuencor 2100 MHz
(Euro/MHz/Pop); né kuadér té vlerésimit ekonomik té gjitha brezeve frekuncore pér shérbimet e
telefonisé mobile (800, 900, 1800, 2100, 2600 dhe 3400-3800 MHz), ARKEP ka punuar sé
bashku me projektin mbéshtetés té BERZH né pérgatitjen e konceptit té hapjes dhe ka vendosur
gé gjaté vitit 2018 té angazhoj konsulencé me géllim té hapjes sé ploté té kétyre brezave dhe ri-
licencimit té operatoréve aktual né vitin 2019. Né periudhén raportuese jané miratuar disa akte
me réndési nénligjore. Vlen té ceket se té gjithé operatorét qé operojné né telefoniné fikse né
Republikén e Kosovés kané larguar plotésisht kodin 381 nga pérdorimi, si dhe éshté né proces
pérfundimtar edhe largimi i kodeve té telefonisé mobile. Po ashtu né bashképunim edhe me
policiné e Kosovés éshté arritur qé pér heré té paré gjaté vitit 2017 té ndérpritet sinjali né
Kosové i té gjithé operatoréve té pa licencuar t¢ komunikimeve elektronike nga i gjithé territori
I Kosovés pérfshiré veriun e vendit. Né formé statistikore mé tutje z. Gashi paraqiti aktivitetet
dhe punét tjera té realizuara nga ARKEP. Si ¢éshtje me réndési ai theksoi se né vijimési éshté
punuar pér té pérafruar dhe rrumbullakuar kornizén e akteve rregullatore, té gjitha té
harmonizuara me paketén rregullatore té Bashkimit Evropian. Shikuar nga prizmi i zhvillimeve
né tregun e komunikimeve elektronike, raporti afron evidencé se té ardhurat nga shérbimet e
afruara nga rrjetet e komunikimeve elektronike né kété vit kané shénuar njé ngritje té lehté, pér
heré té paré gé nga viti 2012 e cila né masé té madhe i atribohet rritjes sé konsiderueshme té té
ardhurave nga shérbimet e gasjes né internet. Tarifat standarde té shérbimeve mobile krahasuar
me vitin paraprak, rezultojné me tendencé té reduktimit té tyre, ku nga krahasimet vérehet se
reduktime té ndjeshme jané béré nga ana e operatoréve né vecanti me afrimin shérbimeve né
pako té ndryshme né té cilén pérfshihen minuta komunikimi dhe gasje né internet kundrejt njé
tarife fikse. Indikatorét e tregut té shérbimeve postare né vitin 2017, krahasuar me vitin 2016,
tregojné po ashtu njé rénie té volumit té pérgjithshém té dérgesave postare. Edhe pérkundér
rénies sé numrit té pérgjithshém té dérgesave postare né vitin 2017, krahasuar me vitin 2016,
sektori i shérbimeve postare ka té evidentuar rritje té té hyrave té pérgjithshme. Né prezantimin
e tij z. Gashi paraqiti sfidat me té cilat ballafagohet ARKEP, si: Pavarésia dhe kapacitetet e
kufizuara buxhetore t¢ ARKEP; Rritja dhe ruajtja e resurseve profesionale t¢ ARKEP;
Anétarésimi né organizatat relevante ndérkombétare; Zhvillimi i métutjeshém i rrjeteve dhe
shérbimeve brezgjéra té komunikimeve elektronike dhe arritja e objektivave té Agjendés
Digjitale; Rritja e sigurisé sé rrjeteve dhe shérbimeve publike té komunikimeve elektronike;
Avancimi i métutjeshém i mbrojtjes sé té drejtave té pérdoruesve fundor; Implementimi i
mekanizmave gé garantojné mbrojtje té konkurrencés; dhe Implementimi i politikave sektoriale
né fushén e shérbimeve postare.

Mimoza Kusari-Lila kérkoi mé shumé sgarime lidhur me eliminimin e operatoréve ilegal, dhe
pyeti se ku ka mbetur ky proces? Lidhur me zbatimin e kodit 383, ajo potencoi se ka pasur
kérkesé nga Telekomi i Kosovés gé té shtyhet afati pér kalim né kodin 383 dhe pyeti se cilét
jané hapat e ndérmarré nga ARKEP-i?

Dardan Sejdiu theksoi se tregu i shérbimeve té internetit ka pasur rritje, ndérsa Telekomi i
Kosovés gé nga viti 2012 ka tregun e njéjté. Telekomi i Kosovés a ka kapacitete gé né gjithé
territorin e Kosovés té afrojé shérbime té internetit pér qytetarin dhe institucionet?



Kreshnik Gashi, ARKEP, duke u pérgjigjur né pyetjet e deputetéve theksoi se Autoriteti
ushtron plotésisht kompetencat e tij. Sfidé ka gené kompetenca né veri té Kosoveés, por ajo éshté
zgjidhur pas marréveshjes pér Telekomin, dhe tash kompetenca ushtrohet edhe né veri. Sektori
postar nuk éshté zgjidhur ende né pjesén veriore dhe atje operon operatori ilegal. Pér telefoni
fikse zbatohet kodi 383 né veri ndérsa pér telefoniné mobile éshté shfrytézuar afati deri mé 31
tetor 2018. Operatori Vala éshté né negociata me MTS pér pjesén neveri. Sa i pérket numrit té
punétoréve, nése shohim shtetet e rajonit, si pér shembull Mali i Zi dhe Shqipéria gé jané té
ngjashme me Kosovén, kané mé tepér punétoré dhe mé pak kompetenca se sa Kosova. Kalimi
né kodin 383 afati i fundit ka gené 1 gershori 2018, mirépo pas kérkesave té IPKO-s dhe
Telekomit té Kosovés se kané nevojé pér mé shumé kohé pér té béré investimet e nevojshme ky
afat éshté shtyré deri mé 31 tetor 2018. Vlera e investimeve sillet rreth 3 deri 3.5 milioné euro
dhe besojmé se do té arrihet afati i synuar.

Dardan Sejdiu pyeti sa a keni ndonjé vlerésim sa do té kushtojé investimi dhe a duhet té hyjmé
né marréveshje té romingut me té gjitha kompanité?

Ilir Imeri, ARKEP, sqaroi se investimet sillen rreth 3 deri 3.5 milioné euro dhe mé shumé
lidhen me romingun pérkatésisht marréveshjet me operatoré té jashtém, si dhe duhet té
ndérrohen SIM Kkartelat. Operatorét tané té gjitha marréveshjet pér roming duhet t’i béjné pre;j
fillimit, e jo si¢ ka gené rasti me Malin e Zi gé ka pasur vetém me modifikuar.

Muharrem Nitaj pyeti se ¢cka ndodhur nése nuk arrihen té realizohen marréveshjet pér roming
deri mé 31 tetor té kétij viti kur edhe éshté afati i fundit pér kalim né kodin 383?

Kreshnik Gashi, ARKEP, sqgaroi se éshté njé kod i brendshém teknik i cili pérdoret pér
marréveshjet lidhur me romingun, dhe kalimi né 383 nuk varet plotésisht nga kéto marréveshje.
Ai shtoi se ka ende shumé hapésiré pér shfrytézimin e resurseve frekuencore. Sfidé mbetet mos
kalimi i procesit té digjitalizimit té cilin e udhéheq Komisioni i Pavarur i Mediave. Jemi duke e
béré planin detal pér brezét frekuencore. Kualiteti i shérbimeve té zérit éshté monitoruar dhe
éshté brenda kuotave té standardeve pér kété shérbim. Matjet e realizuara té nivelit té intensitetit
té fushés elektromagnetike kané rezultuar se ky nivel éshté brenda atij té lejuar dhe nuk ka asnjé
problem. Kohé pas kohe ka interferenca té radiofrekuencave, por ato identifikohen dhe
zgjidhen. Kosova éshté vendi i vetém i cili nuk ka njé stacion té vetém té& monitorimit té radio-
frekuencave pér téré territorin. Shihet se kemi béré pak inspektime, por kjo nuk do té thoté gé
nuk jané mbikéqyré operatorét. Kemi mungesé té numrit té inspektoréve qé té béjmé mé shumé
inspektime. Pjesa né veri éshté sfiduese pér shérbimin postar sepse ende vepron operatori ilegal.
Lidhur me shérbimet universale, ne si rregullator i trajtojmé té gjithé operatorét né ményré té
barabarté. 86% e shérbimit postar kryhet nga Posta e Kosovés. Duhet té béjmé njé zgjidhje
hibride pér Postén e Kosovés gé té mbéshtetet pér funksionim dhe né té njéjtén kohé té
veprojmé né pérputhje me direktivat pér shérbimet postare.

Dardan Sejdiu pyeti se kush éshté duke i béré 5 milioné euro investime né zgjerimin e rrjetit té
internetit. Qeveria me tender e zgjeron rrjetin né zona té pambuluara, a éshté késhtu?

Kreshnik Gashi, ARKEP, sqaroi se projekti i MZHE-sé ka komponenté tjetér dhe 50%
investon operatori dhe 50% MZHE-ja.



Pas debatit, Komisioni njézéri nxori kété:

Pérfundim
I. Miratohet Raporti vjetor i Autoritetit Rregullator té Komunikimeve Elektronike dhe Postare
(ARKEP) pér vitin 2017;
Il. | rekomandohet Kuvendit gqé ta miratojé Raportin vjetor té Autoritetit Rregullator té
Komunikimeve Elektronike dhe Postare (ARKEP) pér vitin 2017;
I1l. Arsyetimin e Raportit me rekomandime e paraget deputetja Sala Berisha -Shala, kryetare
e Komisionit.

4. Diskutim lidhur me Projektligjin nr.06/L-033 pér Produkte té Ndértimit

Kryetarja theksoi se pér shqyrtimin e Projektligjit pér produkte té ndértimit e kemi formuar njé
grup punues té kryesuar nga deputetja Hykmete Bajrami, por grupi punues nuk ka dérguar
ndonjé raport. Deputetja Hykmete Bajrami, pér shkak té pamundésisé pér té marré pjesé né kété
mbledhje, me email ka kérkuar qé ky projektligj t’1 kthehet Qeverisé.

Mimoza Kusari-Lila, sqaroi se me rekomandim té Bankés Botérore departamenti i ndértimit
ka kaluar nga Ministria e Tregtisé dhe Industrisé né Ministriné e Mjedisit dhe Planifikimit
Hapésinor, gjithashtu éshté transferuar edhe stafi i kétij departamenti. Vlerésimi edhe i
deputetes Hykmete Bajrami éshté se me kété projektligj po krijohet pérséri njé mekanizém
shtesé né Ministriné e Tregtisé dhe Industrisé. Ky éshté kthim mbrapa né proces. Kalimi i
departamentit né fjalé né Ministriné e Mjedisit dhe Planifikimit Hapésinor ishte béré né
funksion té krijimit t& mjedisit mé té miré pér biznes.

Gurakuq Kastrati, MTI, sqaroi se né Ministriné e Tregtisé dhe Industrisé ka ekzistuar
departamenti i ndértimit né bazé té ligjit pér ndértimin. Pjesa e Inspektoratit pér produkte té
ndértimit ka mbetur né MTI. Pjesa e produkteve té ndértimit duhet té mbetet né MTI sepse edhe
ndérlidhet me Agjenciné e Standardizimit, Laboratorét, Inspektoratin e Tregut. Pra, né MTI
mbetet pjesa e produkteve té ndértimit, ndérsa pjesa e punimeve té ndértimit ka kaluar né
MMPH. Projektligjin e ka pérgatitur njé ekspert doktor shkence i ndértimit nga BE-ja, si dhe
éshté vlerésuar si projektligji mé i miré.

Mimoza Kusari-Lila potencoi se mungon mekanizmi kontrollues pér materiale té ndértimit.

Gurakuq Kastrati, MTI, sgaroi se pér shembull ashensorét si materiale né treg jané nén
pérgjegjésiné e MTI-sé, ndérsa punimi né objekt éshté nén pérgjegjésiné e MMPH-sé.
Projektligji éshté edhe pjesé e Programit pér Reforma Ekonomike. Produktet e ndértimit nuk
testohen né treg. Ky treg éshté né kaos. Priten té angazhohen edhe dy apo tre inspektoré té
inspektimet e produkteve té ndértimit.

Bilall Sherifi theksoi se ky projektligj duhet té procedohet mé tutje, sepse ne, si komision nuk
mund t’1 nénshtrohemi mendimit t€ deputetéve vec e veg cilido qofté ai. Projektligjin ta marré
dikush tjetér né kryesim, té shkojé projektligji né seancé dhe le té vendosé Kuvendi.



Muharrem Nitaj theksoi se sé pari ta dégjojmé deputeten Hykmete Bajrami edhe mandej té
vendosim si do té veprojmé mé tutje.

Liburn Aliu theksoi se vendimin e paré e ka marré Kuvendi né seancé plenare, dhe éshté detyré
e jona me kryer punén, me shqyrtuar projektligjin. Ajo ¢ka tha pérfagésuesi i MTI ka kuptim.

Pas debatit, Komisioni nxori kété:
Konkluzion

Deputetja Hykmete Bajrami si kryesuese e grupit punues né mbledhjen e ardhshme té japé
mendimin e saj lidhur me projektligjin pér produkte té ndértimit.

5. Té ndryshme
Céshtjet vijuese.

Dardan Sejdiu propozoi gé té ftohet Ministri i Zhvillimit Ekonomik, z. Valdrin Lluka, té
raportojé lidhur me kontratén me Contour Global pér ndértimin e termocentralit “Kosova e Re”

Komisioni e pérkrahu propozimin e z. Sejdiu

Kryetarja kérkoi nga komisioni té pérkrah angazhimin e njé asistenteje pér zyrén e saj pér
shkak té aktiviteteve té shumta té komisionit.

Komisioni e aprovoi kérkesén.

Mbledhja pérfundoi né orén 13:40.

E pérgatiti: Stafi mbéshtetés i komisionit. Kryetarja e komisionit,

Sala BERISHA SHALA



